
ପ୍ରକୃତ୍ୟା  ସୁରମ୍ୟଂ  ଵିଶାଲଂ  ପ୍ରକାମଂ
ସରିତ୍ତାରହାରୈଃ  ଲଲାମଂ  ନିକାମମ୍  ।
ହିମାଦ୍ରିର୍ଲଲାଟେ  ପଦେ  ଚୈଵ  ସିଂଧୁଃ
ପ୍ରିୟଂ  ଭାରତଂ  ସର୍ଵଦା  ଦର୍ଶନୀୟମ୍  ॥  1 ॥

ଧନାନାଂ  ନିଧାନଂ  ଧରାୟାଂ  ପ୍ରଧାନଂ
ଇଦଂ  ଭାରତଂ  ଦେଵଲୋକେନ  ତୁଲ୍ୟମ୍  ।
ୟଶୋ  ୟସ୍ୟ  ଶୁଭ୍ରଂ  ଵିଦେଶେଷୁ  ଗୀତଂ
ପ୍ରିୟଂ  ଭାରତଂ  ତତ୍  ସଦା  ପୂଜନୀୟମ୍  ॥  2 ॥

ଅନେକେ  ପ୍ରଦେଶାଃ  ଅନେକେ  ଚ  ଵେଷାଃ
ଅନେକାନି  ରୁପାଣି  ଭାଷା  ଅନେକାଃ  ।
ପରଂ  ୟତ୍ର  ସର୍ଵେ  ଵୟଂ  ଭାରତୀୟାଃ
ପ୍ରିୟଂ  ଭାରତଂ  ତତ୍  ସଦା  ରକ୍ଷଣୀୟମ୍  ॥  3 ॥

ଵୟଂ  ଭାରତୀୟାଃ  ସ୍ଵଦେଶଂ  ନମାମଃ
ପରଂ  ଧର୍ମମେକଂ  ସଦା  ମାନୟାମଃ  ।
ତଦର୍ଥଂ  ଧନଂ  ଜୀଵନଂ  ଚାର୍ପୟାମ
ପ୍ରିୟଂ  ଭାରତଂ  ମେ  ସଦା  ଵଂଦନୀୟମ୍  ॥  4 ॥

